
MAMLAKATIMIZDA TURIZM 
TASHKILOTLARI FAOLIYATINI 

QO‘LLAB-QUVVATLASH 
MAQSADIDA MARKETING 

INSTRUMENTLARI ORQALI 
SAMARALI TIZIM YARATISH

Suyunova Kamilla Baxromovna
Samarqand iqtisodiyot va servis instituti

“Marketing” kafedrasi dotsenti v.b.

Annotatsiya: Turistik korxona va tashkilotlarni rivojlantirish strategiyasini tanlash va ishlab chiqish uchun boshqaruv jara
yonidagi menejerlar ularni qidirish, qayta ishlash va tahlil qilish bilan bog‘liq tezkor ma’lumotlarga muhtoj. Odatda, ushbu 
jarayonlar katta sarf-xarajatlar evaziga amalga oshiriladi. Bu esa turistik xizmatlar tannarxining oshishiga sabab bo‘ladi 
va demak, uning jahon bozoridagi raqobatbardoshligiga salbiy ta’sir ko‘rsatadi. Maqolada, ushbu xarajatlardan samarali 
foydalanishda mexanizmlar yaratilishi va amaliyotga joriy etilishi xaqida bayon etilgan.

Kalit so‘zlar: Turizm, turistik xizmatlar, bozor mexanizmlar, marketing, tadbirkorlik subyektlari, marketing tadqiqotlari, 
axborot, maslahat xizmatlari.
Abstract: In order to choose and develop a strategy for the development of tourist enterprises and organizations, man-
agers in the management process need quick information related to their search, processing and analysis. Usually, these 
processes are carried out at great expense. This causes an increase in the cost of tourist services and, therefore, has 
a negative impact on its competitiveness in the world market. The article describes the creation and implementation of 
mechanisms for effective use of these costs.

Key words: Tourism, tourist services, market mechanisms, marketing, business entities, marketing research, information, 
consulting services.
Аннотация: Для выбора и разработки стратегии развития туристских предприятий и организаций менеджерам  
в процессе управления необходима оперативная информация, связанная с ее поиском, обработкой и анализом. 
Обычно эти процессы осуществляются с большими затратами. Это вызывает удорожание туристических услуг и, 
следовательно, негативно влияет на их конкурентоспособность на мировом рынке. В статье описано создание и 
внедрение механизмов эффективного использования этих затрат.

Ключевые слова: Туризм, туристические услуги, рыночные механизмы, маркетинг, субъекты предприниматель-
ства, маркетинговые исследования, информация, консультационные услуги.

K I R I S H
Jahonda turizm sohasini barqaror rivojlantirishning muhim elementlari davlat tomonidan qo‘llab-quvvat-

lash hisoblanadi. Sohaning rivojlanishi mamlakat iqtisodiyotining boshqa tarmoqlar bilan multiplikativ ta’siri 
ko‘rsatishi mumkinligini ifodalaydi hamda barcha makroiqtisodiy ko‘rsatkichlarning o‘sish sur’atlariga kuchli 
ijobiy ta’sir ko‘rsatadi. Har qanday iqtisodiy tizim va uning tarkibidagi barcha tarmoqlar tadbirkorlik subyektlari 
tufayli faoliyat yuritar ekan, turizm sohasi ham bundan istisno emas. Sohadagi korxonalar, tashkilotlarning 
samarali yuritayotgan faoliyatlarisiz sohani rivojlantirish mumkin emas, sababi, ular sohani rivojlantirishning 
ajralmas tarkibiy qismidir.

Turizm faoliyati nafaqat turistik xizmatlarni iste’molchilarga taqdim etish, balki davlat budjeti daromadla-
rini shakllantirishning muhim manbaidir. Turizm korxona va tashkilotlari iqtisodiyotga, siyosatga, ekologiyaga, 
jamiyatga katta ta’sir ko‘rsatadi. Ular ham, o‘z navbatida, turizm sohasida faoliyat olib borayotgan korxona va 
tashkilotlar asosiy ko‘rsatkichlariga ham kuchli ta’sir etadi.

Mamlakatda turizm sohasini tartibga solish va qo‘llab-quvvatlash siyosatining muvaffaqiyatli tomoni davlat-
ning sohani boshqarishda ishtirok etuvchi barcha organlarning o‘zaro uzviy bog‘langan munosabatlar va bozor 
mexanizmlarining ishtiroki asosida sohadagi xo‘jalik subyektlari faoliyatining to‘g‘ri va samarali yo‘naltirilishiga 
bog‘liq.

Turizmda davlat organlaridan tashqari kasaba uyushmalari, birlashmalar va boshqa jamoat turistik tashki-
lotlari katta rol o‘ynaydi.

Jahon sayyohlik xizmatlari bozorida mintaqaning manfaatlarini ifoda etadigan tashkiliy masalalar, olib 
borilayotgan davlat miqyosidagi marketing tadqiqotlari, axborot, maslahat xizmatlari jamoat turizm sohasi bilan 
shug‘ullanuvchi tashkilotlari darajasida hal etilmog‘i lozim.

Yuqoridagi fikrlar va mulohazalarni birlashtirib, mamlakat manfaatlarini ifoda etuvchi marketing faoliya-
tini davlat, xususiy biznes va turizm sohasida faoliyat olib borayotgan subyektlarning sohadagi hamkorligi 
asosida amalga oshirilishi lozim. Sohada faoliyat olib borayotgan tashkilotlarning faoliyatlarini tartibga solish, 
qo‘llab-quvvatlash samaradorligini oshirish, davlat hamda jamoat tashkilotlari o‘zaro uyg‘unlikda faoliyat yuri
tishlari maqsadga muvofiq bo‘ladi.

M A V Z U G A  O I D  A D A B I Y O T L A R  T A H L I L I
Iqtisodiyotni, turizm sohasi faoliyatini davlat tomonidan tartibga solish bo‘yicha tadqiqotlar natijalari 

A.M.Babashkina, S.A.Baranova, T.G.Grishkova, K.B.Zernova, N.I.Ilyina, N.I.Kabushkina, G.G.Muftiyeva,  
N.Ye.Nikolskiy, A.D.Nesterova, M.G.Svetunkov, A.I.Tsapuk, O.P.Savicheva, U.A.Safarova, K.B.Trifonova, 
S.A.Isxakova, M.T.Alimova, N.V.Shitova1 va boshqalar asarlarida keltirilgan.

T A D Q I Q O T  M E T O D O L O G I YA S I
Turizm sohasini rivojlantirish mexanizmlarini takomillashtirish bo‘yicha qo‘yilgan vazifalarni hal etishda 

mantiqiy fikirlash, analiz va sintez, induksiya va deduksiya usullaridan keng foydalanilgan.

T A H L I L  V A  N A T I J A L A R
Sohada faoliyat yuritayotgan jamoat tashkilotlari turistik biznes yuritishda boy tajribaga ega. Bu, o‘z 

navbatida, O‘zbekiston Respublikasida sohada faoliyat yuritayotgan korxonalar va tashkilotlarga yordam berish 
imkoniyatlari to‘g‘risidagi masalalarni muhokama qilish imkonini beradi.

Turistik korxona va tashkilotlarni rivojlantirish strategiyasini tanlash va ishlab chiqish uchun boshqaruv 
jarayonidagi menejerlar ularni qidirish, qayta ishlash va tahlil qilish bilan bog‘liq tezkor ma’lumotlarga muhtoj. 
Odatda, ushbu jarayonlar katta sarf-xarajatlar evaziga amalga oshiriladi. Shu sababli ushbu xarajatlardan 
samarali foydalanishda mexanizmlar yaratilishi va amaliyotga joriy etilishi muhim ahamiyat kasb etadi.

Tashkilot rahbarlari tomonidan ma’lumotlarni qidirish, qayta ishlash va tahlil qilish uchun moliyaviy xara-
jatlar va vaqt xarajatlarini kamaytirish maqsadida biz mamlakatda turizm sohasidagi tashkilotlar faoliyatini 
qo‘llab-quvvatlash uchun “Axborot-tahlil uyushmasi” shaklida turizm faoliyatini axborot bilan ta’minlashning 
samarali tizimini yaratishni taklif qilamiz. Buning uchun Turizm va madaniy meros vazirligi qoshida maxsus 
uyushma tashkil qilish eng maqbul chora bo‘lar edi, degan fikrdamiz. Ushbu uyushma O‘zbekiston turindus-
triyasi tarkibidagi korxona va tashkilotlarning a’zolik badallari hisobidan markazlashgan fondni shakllantiradi. 
Fond mablag‘lari hisobidan kichik tadbirkorlik subyektlarining ehtiyojlarini qondirish hamda rivojlantirish bilan 
bog‘liq tadbirlar va dasturlar moliyalashtiriladi. Bizning tasavvurimizda, bunday uyushmani tashkil qilishning 
bosh maqsadi turistik xizmatlarni ishlab chiqish bilan bog‘liq sarf-xarajatlarni keskin kamaytirish va buning 
hisobidan turistik xizmatlar narxini sezilarli darajada arzonlashtirish, buning evaziga ularning turizm bozoridagi 
raqobatbardoshligini oshirishdan iborat. Iqtisodiy samara alohida korxona va tashkilotlar mablag‘larini uyushma 
doirasida yaxlitlashtirish va ko‘lam samarasini yaratish evaziga yuzaga keladi.

Bizningcha, O‘zbekiston Respublikasida turizm sohasidagi tashkilotlar faoliyatini qo‘llab-quvvatlash 
bo‘yicha “Axborot-tahlil uyushmasi” tarkibiy jihatdan quyidagi 2 ta bo‘limdan iborat bo‘lishi kerak: ilmiy bo‘lim 
hamda marketing bo‘limi.

Ilmiy bo‘lim – kadrlar tayyorlash tizimida ishtirok etayotgan professor-o‘qituvchilar ilmiy salohiyatidan 
turizm sohasidagi muammolarni hal etishda foydalanish samaradorligini oshirish, raqobatbardoshligini ta’min-
lash, iqtisodiy resurslar samaradorligini oshirish, soha korxona va tashkilotlarida innovatsion faoliyatni jadal-
lashtirish kabi muhim masalalarni hal etish va amaliyotga joriy etishni ta’minlash bilan shug‘ullanadi. Bundan 
tashqari, bo‘lim turmahsulotlar sifatini yaxshilash, yangi xizmat turlarini joriy etish, turistik obyektlar joziba-
dorligini oshirish, turoperatorlar va turagentlarni qo‘llab-quvvatlash tizimini takomillashtirish bo‘yicha uslubiy 
ko‘rsatmalar ishlab chiqadilar hamda ularning amaliyotga joriy etilishini nazorat qiladilar.

1	 Бабашкина A.M. Государственное регулирование национальной экономики / A.M.Бабашкина. – М.: Финансы и статистика, 
2007.; Алимова М.Т. Ҳудудий туризм бозорининг ривожланиш хусусиятлари ва тенденциялари.(Самарқанд вилояти 
мисолида). И.ф.д. илмий даражасини олиш учун тайёрланган диссертация. – Самарқанд: СамИСИ. – 2017. – 351 б.

Marketing bo‘limi bozor kon’yunkturasini, bozorda sodir bo‘layotgan o‘zgarish tendensiyalarini, bozordagi 
raqobat muhitini, turistik xizmatlarga aholi ehtiyojlarini, uning daromadlarini, turistik xizmatlarga talab va tak-
lifning hajmini, unga ta’sir etuvchi omillarni, bozor segmentini, narxni o‘rganishga xizmat qiluvchi marketing 
tadqiqotlarini amalga oshiradilar. Bo‘lim ushbu maqsadda tegishli ma’lumotlar to‘playdi, ularni tahlil qiladi, xulo-
salar chiqaradi va ilmiy asoslangan takliflar kiritadi.

Uyushmaning vazifasi respublikaning turizm sanoati xo‘jalik subyektlarining iqtisodiy manfaatlarini himoya 
qilishdan iborat. U turizm sohasida faoliyat ko‘rsatadigan asosiy korxonalarni – turar joy binolari, sayyohlik 
agentliklari, transport kompaniyalari, muzeylar va boshqalarni uyushma faoliyati doirasida birlashtiradi.

Davlat tomonidan kichik biznesning rivojlantirish strategiyasini va qisqa muddatli qo‘llab-quvvatlash das-
turlarini tuzishda xo‘jalik subyektlarining o‘z maqsadlariga erishish yo‘lida turistik assotsiatsiyalarga uyushishi 
yuqoriroq samara berishi mumkinligi e’tiborga olinmog‘i lozim. Masalan, turistik korxona va tashkilotlarni rivoj
lantirish strategiyasini tanlash va ishlab chiqish uchun boshqaruv jarayonidagi menejerlar ularni qidirish, qayta 
ishlash va tahlil qilish bilan bog‘liq tezkor ma’lumotlarga muhtoj. Odatda, ushbu jarayonlar katta sarf-xarajatlar 
evaziga amalga oshiriladi. Bu esa turistik xizmatlar tannarxining oshishiga sabab bo‘ladi va uning jahon bozo-
ridagi raqobatbardoshligiga salbiy ta’sir ko‘rsatadi. Ushbu muammoni hal etishning chorasi sifatida vazirlik 
qoshida maxsus uyushma tashkil qilish taklifi kiritildi.

Fond mablag‘lari hisobidan kichik tadbirkorlik subyektlarining ehtiyojlarini qondirish hamda rivojlantirish 
bilan bog‘liq tadbirlar va dasturlar moliyalashtiriladi.

Assotsiatsiyaga a’zolikka kirgan korxona yoki tashkilotning marketing faoliyati, o‘zining saytini yaratish va 
texnik xizmatlar bo‘yicha xarajatlarining umumiy qiymati butun markazning tegishli bo‘limlarni saqlash uchun 
xarajatlar miqdori bilan almashtirilganligi sababli sezilarli darajada kamayadi. Fikrimizning isboti sifatida ayrim 
hisob-kitoblarni keltirmoqchimiz. Masalan, marketing faoliyatini amalga oshirish bilan bog‘liq xarajatlar.

Ekspert-analitik usulda olib borilgan hisob-kitoblar shuni ko‘rsatdiki, turistik korxona yoki tashkilotning mar-
keting tadbirlarini amalga oshirish uchun taxminiy xarajatlari 12 mln. so‘mni tashkil etadi. Yiliga xodimlarni 
qo‘shimcha o‘qitish – 3 mln. so‘m, saytning ishlari bo‘yicha yillik xarajatlar – 12 mln. so‘m. Shunday qilib, jami 
xarajatlar umumiy qiymati 27 mln. so‘mni tashkil qiladi.

Taklif etilgan uyushmaga a’zo bo‘lib kirgan turistik korxona va tashkilotlarning a’zolik natijasida qo‘lga kiri
tilgan iqtisodiy samarani aniqlash muhim. Ushbu vazifani bajarish quyidagi ketma-ketlikda amalga oshiriladi. 
Dastlab markazga a’zo bo‘lib kirgan har bir xo‘jalik subyektining ulushiga to‘g‘ri keladigan xarajatlarning  
o‘rtacha miqdori hisoblab topiladi. Buning uchun quyidagi formuladan foydalanish tavsiya etiladi:

 (1)

Bunda:
RP1 – har bir korxona yoki tashkilot ulushiga to‘g‘ri keladigan yillik xarajatlarning o‘rtacha miqdori;
RP – markaz bo‘yicha yillik xarajatlarning miqdori;
N – markazga a’zo bo‘lgan turistik korxona va tashkilotlar soni.

Hisob-kitoblar natijasida har bir xo‘jalik subyektining ulushiga to‘g‘ri keladigan yillik o‘rtacha xarajatlar 
miqdori (RP1) turistik korxonaning yil davomidagi individual xarajatlari (RP) bilan taqqoslandi. Taqqoslash nati-
jasida chiqqan raqam muayyan korxonaning uyushmaga uyushganligidan qo‘lga kiritgan samaraning miqdorini 
ko‘rsatadi. Barcha a’zolar erishgan iqtisodiy samarani jamlash asosida uyushmaning turizm sohasiga keltir
gan umumiy iqtisodiy samara miqdori aniqlanadi. Turistik korxonalar faoliyatini davlat tomonidan moliyaviy 
qo‘llab-quvvatlash sarf-xarajatlarining pirovard samaradorligini oshirish zarurligi asoslab berildi. Budjet resurs-
larini turistik obyektning ehtiyojlaridan kelib chiqqan holda taqsimlash mexanizmi ishlab chiqildi.

X U L O S A  V A  T A K L I F L A R
Xulosa qilib aytganda, biz taklif etayotgan uyushmani tashkil etishning yana bir afzalligi shundaki, ushbu 

uyushmada unga uyushgan barcha xo‘jalik subyektlarining ehtiyojlariga asqotishi mumkin bo‘lgan boy statistik 
ma’lumotlar, sotsiologik so‘rov natijalari to‘planadi. Ushbu ma’lumotlarni alohida xo‘jalik subyektlari doirasida 
to‘plash og‘ir va juda qimmatga tushadi. Lekin bitta uyushma doirasida bunga erishish uchun real imkoniyat 
mavjud. Eng muhimi, uyushmada to‘plangan katta hajmdagi ma’lumotlardan foydalangan holda, a’zo bo‘lib 
kirgan xo‘jalik subyektlari o‘z ehtiyojlari yo‘lida unumli foydalanishlari mumkin.

